
బ్రచురంబొప్ప నొసంగఁజేసిన నినున్ బ్రార్థింతు సంభోరుహా

క్షచిదానందక గొట్టు...

	మ.	
అనిలో బాణుని శోణిపట్టణమునం దబ్జాక్షుఁ డీశుం జ

యించెనటం డ్రాతఁడె నీవు నీవె యతఁ డక్షీణైకసువ్యక్తు లొ

య్యన మీలోపల హెచ్చుతగ్గులనికద్దా! సాధుసత్కార్యద

క్ష నృహర్యక్షక గొట్టు...

	మ.	
త్రిజగత్కంటకు బాణదైత్యు ననిలోఁ దీవ్రంబుగాఁ దాఁకి త

ద్భుజముల్ ద్రెంచి యుషాసమేతు ననిరుద్ధుం దెచ్చి యెప్పారునిన్

భజియింతున్ బదపద్మసంజనితశుంభద్వాహినీదిగ్ధభ

ర్గజటావాటిక గొట్టు...

	మ.	
సరటాకారము మౌనిశాపకలనన్ సంప్రాప్తమైనం బరం

పరిశోషిల్లుచు నిన్ భజింప నృగునిం బాలింపవా! కూపగ

హ్వరముం బాపి కృతార్థు జేసి భళిరే! యార్తార్తపీడానిరా

కరణవ్యాపక గొట్టు...

	మ.	
ఎవరైనన్ మిము నిందజేసిన జయం బెట్లొందుఁ దా! రాజనం

చు వెసన్ మిమ్ము హసించి రుక్మియు మిమున్ సోల్లుంఠనం బాడి య

ద్వివిదుండున్ నశియింపరే హలధరోద్వృత్తిన్ సురారాతి శు

ష్కవనీపావక గొట్టు...

